
Република Македонија

Тел и факс:

    042/478-814

    042/478-815

e_mail: mavrovorostuse@yahoo.com
web: www.mavrovoirostuse.gov.mk
Врз основа на член 4 од Уредбата за учество на јавноста во текот на изработката на прописи и други акти, како и планови и програми од областа на животната средина („Службен весник на Република Македонија“ бр. 147/08, 45/11), Градоначалникот на Општина Маврово и Ростушe го објавува следното 

ИЗВЕСТУВАЊЕ

За организирање Јавен увид и Јавна расправа по Извештајот за стратегиска оцена на животната средина за локалната стратегија за климатски промени за Општина Маврово и Ростуше, за периодот 2015 до 2025 година.
1. Планскиот документ – локална стратегија за климатски промени за Општина Маврово и Ростуше, за периодот 2015 до 2025 година, кој има стратегиско значење за општината во однос на намалување на емисиите на стакленички гасови и управувањето со климатски промени, го подготвува Општина Маврово и Ростуше.
2. Извештајот за стратегиска оцена на животната средина за локалната стратегија за климатски промени за Општина Маврово и Ростуше, НАЦРТ ВЕРЗИЈА, е изработен за граници на плански опфат кои се условени од територијалните граници на Општината Маврово и Ростуше. 
3. Планскиот документ се изработува врз основа на Решение за спроведување стратегиска оцена издадено од Министерот за животна средина и просторно планирање, со број бр.15-7080  од 25.09.2015 година. Извештајот за стратегиска оцена на животната средина е изработен во согласност со Уредбата за содржината на извештајот за стратегиската оцена на животната средина („Службен весник на РМ“ бр.153/07)
4. Засегнати страни од имплементацијата на стратегијата за климатски промени се: Министерство за животна средина и просторно планирање, Општина Маврово и Ростуше, сите јавни претпријатија, правни и физички лица, НВО, граѓани.
Извештајот за Стратегиска оцена на животната средина за локалната стратегија за климатски промени за Општина Маврово и Ростуше, ќе биде ставен на Јавен увид на веб страната на Општина Маврово и Ростуше, www.mavrovoirostuse.gov.mk во периодот од 22.10.2015 до 22.11.2015 година од каде може да се превземе, а може да се разгледа и во просториите на Општина Маврово и Ростуше секој работен ден од 07:30 до 15:00 часот. Засегнатата јавност во текот на 30 дена од денот на објавувањето на горенаведениот документ, може да доставува мислење по Извештајот, по електронски пат на e-mail:mavrovorostuse@yahoo.com, по пошта или преку архивата на Општина Маврово и Ростуше.
5. Се известуваат граѓаните и правните лица на Општина Маврово и Ростуше дека ЈАВНАТА РАСПРАВА ќе се одржи на ден 26.10.2015 година со почеток во 12.00 часот во просториите на средното училиште во Ростуше
6. Општината како орган кој го подготвува планскиот документ, подготвува посебен извештај. Во финалната верзија на Извештајот за Стратегиска оцена на животната средина, општината е должна да ги вгради мислењата добиени во постапката на консултација со јавноста и да добие оцена за соодветноста на истиот од наведениот државен орган, по што го усвојува планскиот документ.
       Ростуше

       22.10.2015

                                                                       Општина Маврово и Ростуше

                                                                               Градоначалник                                                                     

                                                                    Мукрем Мехмеди
